
Қазақстан халқы
мемлекет Басшысы-
ның жыл сайынғы
Жолдауын үлкен үміт-
пен күтеді. Міне, биы-
лғы жылдың

2-қыркүйегінде ел Президенті Қасым-Жомарт
Кемелұлы Тоқаев ел халқына «Əділетті Қазақ-
стан: құқық тəртібі, экономикалық өрлеу,
қоғамдық оптимизм» атты Жолдауын жария-
лады. 

Өткен мерзімде атқарылған ауқымды шара-
ларды саралай келіп, қоғам өмірін жақсартуға,
халықтың əл-ауқатын арттыруға назар аудары-
лып, еліміздің саяси-экономикалық дамуында оң
өзгерістер орын алғаны атап өтілді.

Ендігі кезекте əлемде болып жатқан геосаяси
ахуалды ескере отырып, елдің даму қарқынын
баяулатпау, қарқынды жұмыс атқару қажет екен-
дігі айтылды. Ол үшін 9 негізгі бағыт бойынша
нақты жұмыс белгіленді, олар ақша-несие сая-
саты, инвестициялық ахуал жəне бизнес жүргізу,
өнеркəсіп əлеуетін арттыру, инфрақұрылым мə-
селелері, кадрлық əлеуетті арттыру, ұлт сау-
лығын нығайту, экологиялық ахуалды жақсарту, мемлекеттік басқару,
заң мен тəртіп идеологиясын орнықтыру мəселелері.

Осы бағыттардың əрқайсысы жоспарлы, нəтижелі іс-əрекет арқылы
атқарылатыны белгілі.

Біз, ұстаздар қауымы, «Адал азамат – Адал еңбек – Адал табыс»
қағидатын толық қолдаймыз жəне білім беру мекемелерінің жұмысын
жақсарту, мұғалімдердің біліктілігін арттыру жəне əлеуметтік мəртебе-
сін көтеру жұмыстары одан əрі жалғасын табады деп сенеміз. Білімді
ұрпақ – еліміздің болашағы, сондықтан жас ұрпақтың сапалы білім
алып, өмірге білімді, саналы, адамгершілігі мол, қоғамға пайдасы тие-
тін, патриоттық сезімі жоғары, қалыптасқан азамат болуы өте
маңызды. Осы ортақ мақсатқа жету үшін əр адам өзінің қоғамның то-
лыққанды мүшесі екенін сезініп, қажырлы еңбек етуі, күш-жігерін жұм-
сауы қажет. Еліміз өркендей берсін, халқымыз аман болсын!

Серік Бəкішұлы БАЛПАНОВ,
«Бұқар жырау ауданының Құрметті азаматы»

ардагер ұстаз

Жаңа бастамалармен -
болашаққа

2 қыркүйек күні Үштөбе тірек мектебінің
ұжымы ел Президенті Қасым-Жомарт Тоқаев-
тың «Əділетті Қазақстан: заң мен тəртіп, эко-
номикалық өсім, қоғамдық оптимизм» атты
Жолдауын тыңдады. Басшымыздың Қазақстан
халқына арнаған Жолдауы кез-келген тұрғын
үшін маңызды оқиға.

Елдің əлеуметтік-экономикалық дамуының
өзекті мəселелеріне жəне қазақстандықтардың
əл-ауқатын одан əрі арттыру міндеттеріне тоқ-
талған Жолдау біздерге бастама, ұсыныстар
жəне тапсырмаларын ұсынды. 

Мемлекет басшысы Жолдауында орта білім
сапасының маңыздылығын, əрбір оқушының
жан-жақты дамуы үшін қолайлы жағдай жаса-
луы тиіс екендігі жайлы айтып өтті. Президент
тапсырмасымен 2025 жылдың соңына дейін
«Жайлы мектеп» ұлттық жобасы аясында 217
заманауи мектеп пайдаланылуға беріліп, 800 мың баланың сапалы
білім алуына жағдай жасалады. Осы қатарда біздің Үштөбе ауылы да
бар. Бұл біз үшін үлкен қуаныш əрі мəртебе. 

Сонымен қоса, мемлекет басшысы мектеп формасын барлық оқу-
шыға барынша қолжетімді ету аса маңызды екендігіне тоқталып өтті.
Білім жүйесінің əр тұсына ерекше тоқталған Президентіміз еліміздің
болашағы -балаларға жасалып жатқан қамқорлықтың арқасында көрі-
нетіндігін көрсетті. Жолдау аясында тапсырылған ұсыныстар, баста-
малар арқасында біздің мектеп білімді де, білікті, жан-жақты дамыған,
бəсекеге лайық ұрпақты қалыптастыратынына сенімдіміз. 

Сəуле АРТЫҚБАЕВА,
Үштөбе тірек мектебінің директоры 

Жолдауға – қолдау
Мақсат ортақ, бағыт айқын

8-13 қыркүйек аралығында
Астана қаласында өтіп жатқан 5-ші
Дүниежүзілік көшпенділер ойында-
рына əлемнің 89 елінен 2500-ден
астам адам қатысуда. «Астана-
Арена» стадионындағы ойындар-
дың ресми ашылуына
Президентіміз Қасым-Жомарт Тоқа-
евпен бірге Қырғызстан, Өзбекстан,
Татарстан, Моңғолия, Саха Респуб-
ликасының басшысылары қатысты. 

89 елден келген 2500-ден астам
спортшы ат жарысы, ұлттық күрес
түрлері, дəстүрлі зияткерлік ойын-
дары, жекпе-жек, садақ ату жəне
халық ойындары сияқты 21 спорт
түрінен 97 медаль жиынтығы үшін
таласқа түсті. 

Осы қатарда күміс жүлдегер ата-
нған аруымыз Ажар Салықованың
болуы біздер үшін үлкен мақтаныш. 

Ажар Салықова өзбек халқының
кураш ұлттық ойыны бойынша 70
келі салмақ дəрежесінде бозкілем үстіне
шығып, орыс, молдовалық балуандармен
белдесті. Финалда өзбек балуанымен кү-
реске түскен спортшы қызымыз күміс жүл-
дегер атанып, аудан жұртшылығын тағы бір
мəрте жеңісімен қуантты.

Бұқар жырау ауданының жұртшылығы

батыр қызымыздың əр қадамы, əр жеңісіне
қуанып, мақтанып келеді. Табандылық,
мықты дайындақ, жоғары шеберлікпен ел
мерейін үстем ете білген Ажар Салықованы
байрақты жеңісімен құттықтап, жаңа жеңі-
стер мен табыстар тілейміз.

Б.ЖАКЕШОВА

Ажардың тағы бір жеңісі
Жерлесіміз Ажар Салықова Астана қаласында өткен 5-ші
Дүниежүзілік көшпенділер ойындарының күміс жүлдегері
атанды. Өзбек халқының кураш ұлттық ойынынан жүлдегер
атанған аруымыз ауданның ғана емес, ел мақтанышына
айналды.

Қарақұдық ауылының
тұрғындары ауызбіршілік
танытып, осы ауылдың
жастарына арнап салы-
нған жаңа спорт  кешені-
нің шаңырағыныың
астына жиналды. Ауыл
əкімі Бауыржан Жұмағұ-
лов келген қонақтарды
жылы қарсы алып, төрге
оздырды.

Заманымыз буырқанып,
күннен күнге дамуда. Елі-
мізде электр энергиясы-
ның тапшылығы орын
алып отырғандықтан, көр-
шілес елдерден оны бір-
неше есе қымбат бағаға
сатып алынатынын айтты
ең алғашқы болып сөз ке-

зегін алған Азат Перуа-
шев.

(Жалғасы 3-ші бетте).

Д.Торжановтың суре-
тінде: халықтық штаб
мүшелері.

АЭС салу маңыздылығы
талқыланды 

Қарағанды облысына жұмыс сапарымен АЭС салуды қолдау
жөніндегі республикалық халықтық штаб мүшелері, Мəжіліс
депутаттары  Азат Перуашев, Таңсəуле Серіков, Бауыржан
Смағұлов, Арман Қалықов, Никита Шаталов, олармен бірге Қа-
рағанды облыстық маслихатының төрағасы, облыстық
штаб мүшелері Нұркен Кобжанов,  Бұқар жырау аудандық мəс-
лихатының төрағасы Асхат Əли, облыстық мəслихат депу-
таттары Ермек Əбілдин, Қадиша Оспанова, Меруеш Башай,
қоршаған орта жəне ядерлі физика саласындағы эксперттер
12-қыркүйекте Бұқар жырау ауданына қарасты Қарақұдық
ауылының тұрғындарымен кездесіп,  жергілікті тұрғындар-
мен елімізде АЭС салудың маңыздылығы туралы кездесіп,
сұхбат құрды.

